
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নকল রাণী।
২১



 


পঞ্চম পরিচ্ছেদ।




 আজ কৃষ্ণপক্ষীয় চতুর্দ্দশী—টিপ্ টিপ্ করিয়া বৃষ্টি পড়িতেছে, রাত্রি এক প্রহর প্রায় অতীত—ঘোর অন্ধকার, কোলের মানুষ দেখা যায় না। সৌদামিনী মেঘের কোলে বাসন্তী হিল্লোলে ক্ষণে ক্ষণে হাসিতেছেন, মুচকি হাসিয়া ব্রীড়াবনত আননে আবার একবার মুখ লুকাইতেছেন, যেন আর ও মুখ এ অন্ধকারে কাহাকেও দেখাইবেন না। প্রতিজ্ঞা রহিল না, মুখ দেখাইতে হইল। আবার হাসিলেন—আবার মুখ লুকাইলেন; নীরদবরের এ আবদার, এত বেয়াদবি সহ্য হইল না, তিনি হৃদয়ের জ্বালা হৃদয়ে মিটাইয়া ফেলিলেন, কেন না, স্ত্রী সৌদামিনী বড় চপলা, ক্রোধভরে নিজের মনে ঘোরতর চীৎকার করিয়া উঠিলেন, চীৎকারে সমগ্র জগৎ নিস্তব্ধ—স্পন্দহীন—স্তম্ভিত। ধন্য সৌদামিনি! তুমিও যে স্বামীর সহিত ঘোগ দিয়াহ। বুঝেছি, শক্তি ভিন্ন শক্তি হয় না, কিন্তু জগৎ যে আর ও ভ্রূকুটি সহ্য করিতে পারে না—ও হাসিতে জগৎ মুগ্ধ হইল। কি অন্ধকার! এমন অন্ধকার ত কখন দেখি নাই, ভয়ানক দুর্য্যোগ—রাস্তায় জনপ্রাণীর সাড়াশব্দ নাই—যে যার আড্ডা নিয়েছে—কারই বা এত দরকার যে, এ দুর্য্যোগে বাটীর বাহির হইবে, তবে যে যেমন লোক, সে সেই কার্য্যে প্রবৃত্ত।

 এমন সময় আমাদের শঙ্করদাস নিজের শয়ন-প্রকোষ্ঠে বসিয়া ভাবিতেছিল—“সময় হ’ল, যাই, দুর্য্যোগ বলিয়া প্রতিজ্ঞা লঙ্ঘন করিতে পারি না, দুইখানি ছুরিকা লইয়াই যাই—বাঁচি ত ফিরে

